[bookmark: _Hlk113716841][bookmark: _Hlk100214987][bookmark: _Hlk97214168]COFNODION O GYFARFOD CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  07.02.23

2.1  YMDDIHEURIADAU
[bookmark: _Hlk107935214][bookmark: _Hlk118283568]Cyng. Steffan Chambers (Is-Gadeirydd), Edward Griffiths, Evan Owen, Nia Rees, Kathleen Aikman, 

2.2  PRESENNOL
[bookmark: _Hlk86833158][bookmark: _Hlk107154247]Cyng. Sian Edwards (Cadeirydd), Sion Ifor Williams, Edward Williams, John Ceri Evans, Mike Tregenza, Denise Stone, William Hooban, ar Cyng. Eryl Jones-Williams (Cyngor Gwynedd) (yn hybrid).   

‘Roedd 6 aelod o’r cyhoedd yn bresennol, 4 mewn person yn y neuadd a 2 yn hybrid

2.3  CYHOEDDIADAU Y CADEIRYDD
Estynwyd cydymdeimlad y Cyngor gyda’r Is-Cadeirydd a’r teulu yn dilyn eu profedigaeth o golli ei ewythr.
Estynwyd cydymdeimlad y Cyngor Catrin Williams (y cyfieithydd) a’r teulu yn dilyn eu profedigaeth o golli Mr. Aled Gwynne Davies yn ddiweddar.

2.4   COFNODION
Derbyniwyd cofnodion o gyfarfod Ionawr 3ydd 2023 fel rhai cywir. 

2.5  MATERION YN CODI O’R COFNODION
Datganodd y Cyng Michael Tregenza ei fod wedi gofyn i weld datganiadau banc y Cyngor ag ei fod yn dal yn aros am hyn. Dywedodd y Clerc bod y datganiadau ganddi ag y byddai yn cael eu gweld ar ddiwedd y cyfarfod ond ei fod ddim yn cael mynd a nhw allan o’r ystafell. Cytunodd yr Aelodau eraill bod hyn yn iawn.

2.6  DATGAN BUDDIANT
Nid oedd neb yn datgan buddiant ar unrhyw fater.

2.7  MATERION CYNGOR GWYNEDD 
[bookmark: _Hlk103352078]Fe dderbyniwyd yr adroddiad canlynol gan y Cyng. Eryl Jones Williams –  Mae'r rhan fwyaf o'r cyfarfodydd yn ystod y ddau fis diwethaf wedi golygu ceisio dod o hyd i arbedion effeithlonrwydd ar gyfer 2023/24 cyn y bydd toriadau i wasanaethau yn berthnasol yn 2024/25. Dros y misoedd diwethaf mae'r diffyg wedi gostwng o £20 miliwn i £12 miliwn ar gyfer y flwyddyn ariannol 2023/24. Mae arbediad effeithlonrwydd gwerth £11 miliwn wedi'i glustnodi, gyda'r £1 miliwn sy'n weddill yn cael ei adael yn ufudd am y tro. Gyda £8 miliwn mewn cronfeydd wrth gefn o £6 miliwn eisoes wedi'i ddyrannu, defnyddiwyd £1m miliwn tuag at y £11 miliwn sydd wedi ei arbed ac os oes angen y £1 miliwn arall mae yno i'w ddefnyddio. Mae pob adran wedi cael rhybudd i wylio eu gwariant. Er yr holl ymdrechion y rhagwelir y bydd cynnydd o 5% yn nhreth y Cyngor ar gyfer 2023/24. Mae'n rhaid i'r holl fanylion gael eu cwblhau gan y pwyllgor archwilio, y cabinet ac yna'r Cyngor llawn ar yr 2il o Fawrth. Roedd cwynion lu am arwyddion cau ffordd yr A496 yn Bermo am dri diwrnod. Wrth iddi droi allan dim ond ar yr 31ain o Ionawr y cafodd ei chau am 7 o gloch y nos am ychydig oriau. Dywedodd yr arwyddion fod 3 diwrnod o gau a hyn yn cael ei roi ar Hysbysiadau Gwynedd. Cawsom yr un peth yn Nyffryn Ardudwy yn ddiweddar pan gafodd arwyddion cau tridiau eu gosod, rhwng Dyffryn a Thalybont, ond dim ond am ychydig oriau y bu'r ffordd ar gau. Cadarnhaodd aelod o staff Gwynedd Streetscene i mi cyn y cau y byddai ar un noson yn unig am ychydig oriau. Rwyf wedi bod yn cysylltu gyda'r Adran Briffyrdd a pherchnogion Y Bryn ynglŷn â'r gridiau am y ffrwd fechan ar eu tir. Cafodd y gridiau eu tynnu i ddechrau a'u rhoi yn ôl, fel y cynlluniwyd, ychydig ddyddiau'n ddiweddarach. Bydd swyddogion Priffyrdd yn cwrdd â pherchnogion Y Bryn i drafod y sefyllfa. Yn anffodus nid yw Priffyrdd Gwynedd yn dosbarthu bagiau tywod cyn llifogydd. Gwn am berchnogion eiddo sydd wedi llenwi eu bagiau tywod eu hunain i amddiffyn eu heiddo cyn glaw trwm. Roedd sawl ardal yn lleol gafodd eu heffeithio'n ddiweddar. Y rhybuddion yw y bydd llifogydd tebyg yn y dyfodol. Rwyf wedi cael gwybod fod Priffyrdd Gwynedd ar lefel leol yn gwybod am ardaloedd y broblem. Mae adroddiadau y bydd rheilffordd y Cambrian ar gau am 12 wythnos yr hydref hwn i 

orffen y gwaith ar Draphont Y Bermo. Mae adroddiadau NAD Aydynt wedi cael eu cadarnhau yn dweud bydd hyn o’r 2il o Fedi ond ni  fydd Network Rail na Thrafnidiaeth Cymru yn cadarnhau unrhyw ddyddiadau ar gyfer cau'r hydref. Mae'n debyg y bydd gennym adroddiad llawn yn ein Fforwm Rheilffordd Arfordir Cambrian nesaf ym mis Mawrth.
Mae Gwasanaethau Oedolion Gwynedd yn gwneud pob ymdrech i geisio denu staff gofal i'w hadran gofal yn y cartref. Mae prinder staff yn y sectorau gofal gan gynnwys y GIG. Mae'r GIG yn beio'r diffyg gofal cartref am oedi ambiwlansys mewn ysbytai, ond y GIG 10 mlynedd yn ôl a gaeodd ysbytai bythynnod ac Unedau EMI i ganoli popeth. Bydd hyfforddiant newydd i Feddyg a Nyrsys yn cael ei sefydlu yn ardal Bangor, 12 mlynedd wedi i Lywodraeth Cymru addo'r cyfleusterau. ‘Roeddwn yn cymryd rhan 12 mlynedd yn ôl ac roedd yr arian ar gael gan Edwina Hart ar gyfer y cyfleusterau. Fe ymddeolodd a Mark Drakeford, y Gweinidog Iechyd newydd ar y pryd symudodd y cyfleusterau i Abertawe. Cefais gefnogaeth Cynghorau Gwynedd, Ynys Môn a Chonwy ar gyfer cyfleusterau Bangor 12 mlynedd yn ôl. Mae'r cyn Gynghorydd Cymuned, Meinir Thomas wedi trosglwyddo cwynion i mi am barcio ym Mhenrhiw. Rwyf wedi anfon ei e-bost at y Peiriannydd Priffyrdd lleol yn gofyn am gyngor ar y camau nesaf. Ymwelodd swyddogion Priffyrdd yn ystod y dydd ond mae'r problemau gyda'r nos pan fydd pawb yn dychwelyd adref o'r gwaith. Mae cynlluniau yn mynd ymlaen i gynlluniau amgylcheddol ym Mhentre Uchaf i gynnwys plannu coed ac ati. Cyng. Kathleen Aikman sydd â'r manylion llawn. Rwyf wedi trefnu cyfarfod lefel uchaf rhwng Gwynedd, y GIG a'r Ymddiriedolaeth Ambiwlans ynglŷn â disgyn ar y 9ed o Chwefror. Mae sawl achos wedi bod o bobl wedi disgyn a gorfod aros oriau lawer, hyd at 12 awr a mwy o gymorth. Rwyf wedi gofyn i wybodaeth am 'Brotocol Rhaeadr' rhwng y gwasanaethau gael ei roi i Gynghorwyr Gwynedd. Rwyf hefyd yn trefnu cyfarfod lefel uchaf o ran diffyg cyfleusterau iechyd meddwl yng Ngwynedd ar gyfer pobl ifanc. Mae cynlluniau gan y Pennaeth newydd yn ysgol gynradd Dyffryn Ardudwy i ddechrau 'clwb brecwast' cyn gynted â phosib. Bydd rhaid gwario arian i ddarparu mynediad diogel i'r plant i'r ffreutur. Mae yna nifer o ymgynghoriadau yn cael eu cynnal yng Nghyngor Gwynedd. Y ffordd orau o roi eich barn ar sawl mater yw mynd ar safle we Cyngor Gwynedd, lle gallwch hefyd weld y datganiadau diweddaraf i'r wasg gan y Cyngor.Rwyf ar gael ar 01341242758 neu e.joneswilliams@btinternet.com neu Cynghorydd.eryljones-williams@gwynedd.llyw.cymru

2.8  CEISIADAU CYNLLUNIO 
Ddim wedi dod i law ers cyfarfod diwethaf y Cyngor.

2.9  MATERION YN CODI  
A    Cynllun Cyllideb
[bookmark: _Hlk107154304]Adroddwyd bod £47,266.67 (yn cynnwys costau banc) wedi cael ei wario ers cychwyn y flwyddyn ariannol newydd, a bod hyn yn £8,140.03 o wariant yn llai na oedd wedi cael ei glustnodi yn y gyllideb am y flwyddyn. 

B  Grwp Gwella Dyffryn Ardudwy a Talybont
Adroddwyd yn absenoldeb y Cyng. Steffan Chambers bod ddim byd pellach i’w drafod ynglyn ar Grwp uchod ers cyfarfod diwethaf y Cyngor. Yn absenoldeb y Cyng. Kathleen Aikman adroddodd y Clerc ei bod wedi derbyn yr adroddiad canlynol ganddi ar ran Y Tir – ‘Rydym bellach yn dechrau ein hail flwyddyn gynhyrchiol yn y rhandiroedd; mae llwybr Glan yr Afon wedi cael ei graeanu ac agoriad wedi cael ei wneud drwy'r wal gerrig ffin fel bod pobl bellach yn gallu cerdded yr holl ffordd drwodd i'r cae peldroed a'r berllan arfaethedig ar Ffordd yr Orsaf. Bwriad y Clwb Hwyl, y clwb oedolion sy'n dysgu, yw codi tŷ gwydr cyn bo hir.Mae gwaith ar fin dechrau yng ngardd stad Pentre Uchaf, ag mae Cadw Cymru'n Daclus wedi mabwysiadu'r cynllun hwn. Mae Adra wedi gosod giât a fydd yn rhoi mynediad i'r ardd, bydd pwll, man eistedd, sied ac offer i'r trigolion ymuno â'r garddio os ydyn nhw'n dymuno. Mae'r rhan fwyaf o'r offer wedi cyrraedd erbyn hyn. Mae gennym eisoes goed ffrwythau, bylbiau a bydd tyweirch blodau gwyllt. Dwi'n cynnig galw'r ardd yn Ardd Blodeuwedd, os yw'r trigolion yn dymuno, ar ôl y fenyw a wnaed o flodau ymddangos yn Y Mabinogion. Mae'r trigolion i gyd sy'n byw gerllaw wedi cael nodyn yn egluro beth yw'r ardd.

C   Neuadd Bentref
Cafwyd wybod gan y Cyng. Micahel Tregenza a Denise Stone bod ddim byd pellach i’w adrodd ynglyn ar safle uchod ers cyfarfod diwethaf y Cyngor ond bod y gwaith adnewyddu yn cario ymlaen.

D   Datblygu Maes Parcio
Adroddodd y Clerc ei bod wedi anfon llythyr ynghyd a chopi o’r cynllun yn gofyn am bris i wneud y gwaith i Mr. Meirion Jones, Mr. Kevin Williams, Mr. Martin Howie a Mr. Harri Pugh, ond nid oedd wedi derbyn ymateb gan neb. Cytunwyd bod y Clerc yn holi’r Adran Priffyrdd i weld beth mae contractwr fod yn gymwys ynddo i gario allan y gwaith hwn.
   
E   Goleuadau Nadolig
Adroddwyd am bod y Cyngor wedi gorfod hurio goleuadau y nadolig diwethaf cytunwyd i archebu rhai ar gyfer y nadolig nesa er mwyn eu gosod ar goeden nadolig yn y pentref a cytunodd y Cyng. William Hooban ddelio gyda’r mater hwn. Cytunwyd i archebu coeden nadolig parhaol yn Talybont a cytunodd y Cyng. Michael Tregenza ddelio gyda’r mater hwn.

F   Coffad i Gyn Gynghorwyr sydd wedi ein gadael
[bookmark: _Hlk125214353]Trafodwyd y mater uchod nol yng nghyfarfod mis Rhagfyr ag un syniad oedd i archebu mainc a gosod plac arni er cof am y cyn Gynghorwyr sydd wedi ein gadael. Cytunwyd i adael y mater yr adeg hynny a’i roi ar agenda mis yma er mwyn i bawb feddwl am syniadau eraill a fyddai yn dderbyniol. Ar ol trafodaeth pellach cytunwyd i adael y mater hwn nes fydd y maes parcio wedi ei ddatblygu i weld pa opsiwn fyddai orau.

G   Banc Bwyd Bermo
Datganwyd oherwydd bod gymaint o ddefnydd o’r banc bwyd hwn yn cael ei wneud bod rheolwr y safle yn ysgrifennu at y Cyngor yn gofyn am gyfraniad ariannol i redeg y safle.

H   Parc Chwarae Pentre Uchaf
Adroddodd y Clerc ei bod wedi rhoi y mater hwn ar yr agenda oherwydd bod yr adroddiad archwiliad wedi ei dderbyn gan y Play Inspection Company a bod angen trafod y gwaith sydd ei angen ei wneud yn y parc chwarae. Cytunodd y Cyng. Edward Williams archebu 2 sedd siglen babanod ar ran y Cyngor ag hefyd cytunwyd i edrych i mewn i archebu mwy o offer at ddefnydd yr anabl yn bennaf.

2.10  GOHEBIAETH                       
A   Mrs Meinir Thomas
Wedi derbyn e-bost ynghyd a lluniau gan yr uchod ar ran Mr. Keith Thomas yn datgan pryder bod ceir yn parcio yn y safle troi rownd rhwng rhif 15 a 16 ystad Penrhiw ag oherwydd hyn bod gyrrwyr yn gorfod mynd I droi rownd ger Tyddyn Du sydd yn ffordd preifat. Hefyd yn datgan pryder bod perchennog rhif 12 ystad Penrhiw yn parcio ar ben y brif hydrant. Mae pryderon hefyd ynglyn a diogelwch plant yn chwarae o amgylch yr ystad hwn oherwydd ffordd mae y ceir wedi parcio a phryder bod y gwasanaethau brys methu pasio oherwydd bod perchennog rhif 12 yn parcio ar y brif hydrant. Adrododd y Cyng. Eryl Jones Williams ei fod wedi pasio yr e-bost hwn ymlaen I’r Adran Priffyrdd ag eu bod wedi cytuno gosod arwydd “dim parcio” yn y safle troi rownd.

Ysgol Ardudwy
Wedi derbyn llythyr gan yr uchod yn gofyn am gymorth ariannol tuag at uwchraddio y cwrt tenis presennol sydd yn yr ysgol trwy osod ffens newydd o’i amglych a datblygu cae aml bwrpas yna. Cytunwyd i gyfranu £4,000 tuag at y gwaith hwn a’i dalu iddynt yng nghyfarfod mis nesa ynghyd a gweddill y ceisiadau.

2.11  ADRODDIAD Y TRYSORYDD
Adroddodd y Trysorydd bod £47,912.98 yn y cyfrif rhedegol a £4,579.44 yn y cyfrif wrth gefn.

Anfonebau angen eu talu ers y cyfarfod diwethaf
Mrs Annwen Hughes         - £224.00 (cyflog) + £123.28 costau = £347.28 
Evergreen                           -  £130.00 – clerio dail a glanhau llwybrau y fynwent gyhoeddus
[bookmark: _Hlk125643546]Play Inspection Company - £135.00 – archwiliad offer parc chwarae Pentre Uchaf
Mr. M. J. Kerr		   - £440.00  - agor bedd y diweddar Miss Elinor Pryce Jones
Pwyllgor Neuadd Bentref -    £15.00 -  llogi neudd ar gyfer disco ysgol gynradd

Derbyniadau ers y cyfarfod diwethaf
Ddim wedi dod i law ers y cyfarfod diwethaf

Anfonebau wedi eu talu ers y cyfarfod diwethaf
Catrin Soraya Williams – £160.30 – gwasanaeth cyfieithu

2.12  UNRHYW FATER ARALL
Datganwyd bod rhai o’r seddi cyhoeddus angen sylw a cytunwyd i roi y mater ar agenda mis nesa.
Angen rhoi y clwb peldroed ar agenda mis nesa.
Adroddodd y Cyng. Michael Tregenza ei fod wedi cael gyfarfod gyda Deio Jones ynglyn ar arolwg.
Cytunwyd bod angen arwydd i llwybr newydd Glan yr Afon bob pen iddo ag i ofyn i’r Cyng. Kathleen Aikman ar ran grwp y Tir amdan hyn.

